
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ব্রাহ্মণ



ভক্তি-অশ্রু-ধৌত যেন নব পুণ্যচ্ছটা,—

প্রাতঃস্নাত স্নিগ্ধচ্ছবি আর্দ্রসিক্ত জটা,—

শুচিশোভা সৌম্যমূর্ত্তি সমুজ্জ্বলকায়

বসেছে বেষ্টন করি’ বৃদ্ধ বটচ্ছায়

গুরু গৌতমেরে। বিহঙ্গকাকলীগান,

মধুপ-গুঞ্জনগীতি, জলকলতান,

তারি সাথে উঠিতেছে গম্ভীর মধুর

বিচিত্র তরুণ কণ্ঠে সম্মিলিত সুর

শান্ত সামগীতি।

হেন কালে সত্যকাম

কাছে আসি’ ঋষিপদে করিলা প্রণাম,—

মেলিয়া উদার আঁখি মহিলা নীরবে।

আচার্য্য আশিষ করি শুধাইলা তবে,—

কি গােত্র তােমার, সৌম্য, প্রিয়-দরশন?

তুলি’ শির কহিলা বালক,—ভগবন্

নাহি জানি কি গােত্র আমার। পুছিলাম

জননীরে;—কহিলেন তিনি,—সত্যকাম,

বহু-পরিচর্য্যা করি’ পেয়েছিনু তােরে,

জন্মেছিস্ ভর্ত্তৃহীনা জবালার ক্রোড়ে—

গােত্র তব নাহি জানি।

শুনি সে বারতা

ছাত্রগণ মৃদুস্বরে আরম্ভিল কথা,—

		 এই পাতা শেষ সম্পাদিত হয়েছে ০৯:২২টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

